
Përmbledhje Ekzekutive
Shqipëria ka shfaqur një performancë të fortë 
ekonomike gjatë dekadës së fundit, por ritmi i 
konvergjencës së të ardhurave me Bashkimin 
Evropian (BE) nuk ka qenë mjaftueshëm i shpejtë 
për të mbështetur përmbushjen e aspiratave 
të vendit. Shqipëria arriti statusin e vendit me të 
ardhura të mesme të larta në vitin 2008, kur PBB-
ja për frymë ishte vetëm 24 përqind e mesatares së 
BE-së. Që atëherë, Shqipëria e ka ngushtuar këtë 
hendek me ritme të moderuara, duke arritur në 33 
përqind në vitin 2023. Zgjerimi ekonomik ka ndodhur 
kryesisht në sektorë me produktivitet dhe paga të 
ulëta si prodhimi bazë dhe turizmi në shkallë të vogël, 
ndërkohë që ekonomia informale mbetet në nivele të 
konsiderueshme, në 29–33 përqind të PBB-së.1 Me 
politikat aktuale, Shqipërisë do t’i duhen gati 20 vite—
pothuajse një gjeneratë—për të arritur vetëm gjysmën 
e të ardhurave mesatare për frymë të BE-së.2 

Perspektivat e rritjes ekonomike të Shqipërisë 
varen nga forcimi i kapitalit njerëzor, përmirësimi i 
infrastrukturës dhe avancimi i politikave klimatike 
për të përshpejtuar konvergjencën - veçanërisht në 
kontekstin e ndryshimeve demografike. Objektivat 
e zhvillimit të vendit janë përfshirë në Strategjinë 
Kombëtare për Zhvillim dhe Integrim 2022–2030 
dhe Programin e Reformave Ekonomike 2025–2027. 
Këto objektiva janë në përputhje me diagnostikimet 
e Bankës Botërore, përfshirë Memorandumin 

Ekonomik të Vendit 2021 dhe Raportin për Klimën 
dhe Zhvillimin e Vendit 2024, të cilët identifikojnë 
prioritetet kyçe për rritje të qëndrueshme. Shqipëria 
duhet të ndërmarrë reforma në shëndetësi dhe 
arsim me qëllim forcimin e  kapitalit njerëzor, rritjen 
e produktivitetit dhe konkurrueshmërisë së firmave 
përmes përmirësimit të infrastrukturës dhe mjedisit 
të biznesit, dhe përforcimin e qëndrueshmërisë 
klimatike dhe mjedisore. Gjithashtu, këto reforma 
janë në përputhje me Planin e Rritjes së BE-së, i 
cili synon përshpejtimin e konvergjencës socio-
ekonomike. Arritja e këtyre objektivave kërkon rritje 
të ndjeshme të të ardhurave publike dhe politika 
fiskale të mirë-shënjestruara dhe gjithëpërfshirëse. 

Në përputhje me prioritetet zhvillimore të 
Shqipërisë, Rishikimi i Financave Publike (RFP) 
shqyrton se si politikat fiskale mund të mbështesin 
rritjen ekonomike afatgjatë. Kapitulli 1 vlerëson 
kuadrin makro-fiskal të Shqipërisë, duke u fokusuar 
në rritjen ekonomike, qëndrueshmërinë fiskale dhe 
rreziqet kryesore. Kapitulli 2 shqyrton sistemin e të 
ardhurave, performancën tatimore dhe alternativat 
për reforma tatimore. Kapitulli 3 analizon trendet, 
përbërjen, efektivitetin dhe efikasitetin e shpenzimeve 
publike në sektorët kyç. Kapitulli 4 vlerëson sistemin 
e pensioneve, ndërsa Kapitulli 5 shqyrton ofrimin e 
shërbimeve të edukimit dhe kujdesit në fëmijërinë e 
hershme.

Konteksti

1.	 Baza e të Dhënave të Bankës Botërore për Ekonominë informale 
2.	 Vlerësimet e stafit të Bankës Botërore duke përdorur modelin e rritjes afatgjatë (LTGM).

Shqipëria ka arritur stabilitet makroekonomik, por 
që të ruhet rritja afatgjatë duhen adresuar sfidat 
strukturore të vazhdueshme. Rritja mesatare vjetore 
e PBB-së arriti në 3.2 për qind gjatë periudhës 2014–
2024, e nxitur kryesisht nga konsumi i brendshëm, 
turizmi dhe ndërtimi, ku rol kyç në vitet e fundit kanë 
luajtur rindërtimi pas tërmetit dhe investimet e huaja. 
Varfëria është reduktuar me 20 pikë përqindjeje, 
ndonëse ndikimi rishpërndarës i politikës fiskale 

mbetet relativisht i dobët. Pabarazitë gjinore dhe 
papunësia e lartë tek të rinjtë vijojnë të jenë të 
pranishme. Me ritmin aktual të reformave, pritet që 
rritja vjetore të ngadalësohet në periudhë afatgjatë, 
duke arritur në vetëm 1.5 përqind në 2050, për shkak 
të rënies së numrit të popullsisë në moshë pune, 
produktivitetit dhe kapitalit njerëzor të dobët, si dhe 
normës rënëse të kthimit nga akumulimi i kapitalit.

Kapitulli 1: Navigimi i Rreziqeve, Sigurimi i Rritjes: Peisazhi Makro-Fiskal



2

RISHIKIMI I FINANCAVE PUBLIKE NË SHQIPËRI: 
Forcimi i qëndrueshmërisë fiskale për një ekonomi më 
rezistente dhe zhvillim njerëzor

Ndërsa respektimi i disiplinës fiskale e ka mbajtur 
nën kontroll borxhin publik historikisht të lartë 
të Shqipërisë dhe e ka bërë të qëndrueshëm 
pozicionin fiskal, vendi mbetet i ekspozuar ndaj 
rreziqeve makroekonomike dhe atyre të lidhura me 
monedhën. Shqipëria shpenzon më pak në krahasim 
me vendet e tjera, mbledh më pak të ardhura dhe ka 
deficite fiskale në nivele të ngjashme, por megjithatë 
ka pasur vazhdimisht një borxh të lartë. Një qëndrim 
ekspansionist i politikës fiskale, i ndërmarrë si një 
masë stabilizimi ndaj krizës financiare globale të vitit 
2008 - i kombinuar me probleme të vazhdueshme në 
sektorin e energjisë dhe kontrolle të dobëta financiare 
–kontribuan në rritjen e borxhit dhe akumulimit të 
detyrimeve të prapambetura deri në vitin 2015. Që 
atëherë, dhe as çdo goditjeje, Shqipëria ka rindërtuar 
amortizatorë të fuqishëm fiskalë që mundësuan 
reagime efektive ndaj tërmetit të vitit 2019, goditjes 
nga COVID-19 në vitin 2020 dhe krizës energjetike 
në vitin 2022. Disiplina fiskale, përfshirë miratimin 
e disa rregullave fiskale që nga viti 2016, ka luajtur 
një rol kritik në ngushtimin e deficitit fiskal. Si 
rezultat, borxhi publik ra në 54 përqind të PBB-së 
në vitin 2024. Megjithëse borxhi mbetet i ndjeshëm 
ndaj rreziqeve, pozicioni fiskal është i favorshëm 
për qëndrueshmërinë dhe rregullat fiskale pritet 
të vazhdojnë të zbusin borxhin publik në periudhë 
afatmesme.

Rreziqet fiskale burojnë nga presionet demografike, 
detyrimet kontigjente, ndikimet klimatike dhe 
investimet publike ineficiente - të përkeqësuara nga 
politika rishpërndarëse më të dobëta krahasuar me 
ato të vendeve të tjera të ngjashme. Rënia dhe plakja 
e popullsisë së Shqipërisë paraqet sfida për ofertën e 
fuqisë punëtore dhe qëndrueshmërinë fiskale duke 
rritur kostot e pensioneve dhe kujdesit shëndetësor. 

Detyrimet kontigjente që rrjedhin nga ndërmarrjet 
shtetërore (NSH-të) dhe partneritetet publiko-private 
(PPP-të) - veçanërisht në sektorët e energjisë dhe 
transportit - shtojnë rreziqet fiskale. Ndryshimet 
klimatike dhe fatkeqësitë natyrore, si përmbytjet dhe 
thatësirat e shpeshta, gjithashtu imponojnë kosto të 
larta fiskale. Efikasiteti i investimeve publike mbetet 
një shqetësim i vazhdueshëm.

Korniza aktuale fiskale nuk arrin të adresojë 
rreziqet fiskale në zhvillim dhe të përshpejtojë 
konvergjencën e të ardhurave me BE-në. Në 
kontekstin e stabilitetit makroekonomik, politika 
fiskale duhet të sigurojë orientimin e burimeve drejt 
fushave prioritare, rritjen e të ardhurave në mënyrë 
efektive nga pikëpamja e kostos dhe me ndikim sa 
më të ulët shtrembërues, si dhe mbajtjen e rezervave 
të mjaftueshme fiskalë ne kontekstin e rreziqeve në 
rritje. Në periudhë afatshkurtër, prioritetet duhet të 
përfshijnë përmirësimin e mbledhjes së taksave dhe 
pajtueshmërisë tatimore për të rritur të ardhurat; 
rritjen e alokimeve për sektorët e kapitalit njerëzor 
me qëllim forcimin e produktivitetit dhe rritjes 
ekonomike; forcimin e efikasitetit dhe transparencës 
së shpenzimeve në PPP-të; përmirësimin e 
qeverisjes dhe llogaridhënies së ndërmarrjeve 
shtetërore; përmirësimin e cilësisë së investimeve 
publike; dhe forcimin e menaxhimit të borxhit. Në 
periudhë afatmesme, Shqipërisë do t’i duhet të rrisë 
shpenzimet në sektorët që nxisin rritjen ekonomike, 
të forcojë përshtatjen klimatike dhe gatishmërinë 
ndaj fatkeqësive natyrore, si dhe të përmirësojë 
mbrojtjen sociale - duke ruajtur njëkohësisht dhe 
qëndrueshmërinë fiskale të sistemit të pensioneve. 
Krijimi i një këshilli fiskal të pavarur do të forconte 
besueshmërinë dhe zbatimin e rregullave fiskale të 
Shqipërisë.

Reformat e fundit kanë forcuar sistemin tatimor 
të Shqipërisë, duke rritur aftësinë e tij për të 
thithur përfitime ekonomike dhe duke përmirësuar 
efikasitetin e administratës publike. Tatimi mbi 
vlerën e shtuar (TVSH) ka qenë në mënyrë të 
vazhdueshme burimi më i madh i të ardhurave 
tatimore, i ndjekur nga tatimi mbi fitimin (TF), akcizat, 
tatimi mbi të ardhurat personale (TAP), taksat 
kombëtare dhe doganat. Nga viti 2004 deri në vitin 
2024, të ardhurat nga TAP janë rritur më shumë se 
dyfish në krahasim me rritjen nominale të PBB-së. 
Një dinamikë e ngjashme është vërejtur dhe në të 
ardhurat nga TF, ndërsa rritja e të ardhurave nga 
TVSH-ja ka qenë relativisht më e ulët. Këto përfitime 
reflektojnë masat e politikave të tilla si kalimi në 
tatimin progresiv në vitin 2014, krijimi i Zyrës së 

Tatimpaguesve të Mëdhenj dhe përpjekjet për 
formalizim që nga viti 2015. Në aspektin administrativ, 
dorëzimi dhe pagesa elektronike e detyrueshme e të 
gjitha deklaratave kryesore tatimore janë pika të forta 
të sistemit tatimor.

Megjithatë, mbledhja e të ardhurave mbetet nën 
potencialin e vet për shkak të nivelit të lartë të 
informalitetit, përjashtimeve të shumta dhe zbatimit 
të dobët. Gjatë dekadës së fundit, të ardhurat totale 
kanë qenë nën mesataren rajonale, ku TAP dhe TF 
kanë patur produktivitet të ulët çka sugjeron se pjesë 
të mëdha të bazës tatimore nuk taksohen për shkak 
të përjashtimeve, boshllëqeve ligjore ose sfidave 
administrative. Efikasiteti i TVSH-së në vetëm 54 
përqind tregon se vetëm pak më shumë se gjysma e 

Kapitulli 2: Forcimi i të Ardhurave për të Financuar të Ardhmen

të ardhurave të mundshme mblidhen sipas normës 
standarde. Shpenzimet tatimore të lidhura me TVSH-
në përbëjnë mbi 80 përqind të totalit të shpenzimeve 
tatimore, të cilat arrijnë në 4.8 përqind të PBB-së. 
Sistemi tatimor i Shqipërisë gjithashtu ka ndikim të 
kufizuar rishpërndarës. Pavarësisht performancës 
së fortë në vitet e fundit, të nxitur nga një numër në 
rritje kontribuesish dhe rritja e pagave si në sektorin 
publik ashtu edhe në atë privat, kontributet sociale 
mbeten të ulëta, pasi nën-raportimi i pagave mbetet 
një sfidë e vazhdueshme. Ndërsa digjitalizimi ka 
përmirësuar punën e administratës tatimore, ka ende 
sfida të mëdha, përfshirë detyrimet e prapambetura 
tatimore, boshllëqet në pajtueshmërinë tatimore, 
dhe angazhimin e kufizuar të palëve të interesuara 
dhe aksesin në të dhëna.

Për të adresuar këto boshllëqe, Shqipëria në fund 
të vitit 2024 miratoi Strategjinë Afatmesme të të 
Ardhurave (SAA) 2024–2027, e cila synon të rrisë 
në mënyrë të qëndrueshme të ardhurat buxhetore 
nëpërmjet zgjerimit të bazës së taksueshme, 
përmirësimit të administratës tatimore dhe doganore 
si dhe duke luftuar evazionin fiskal nëpërmjet nje 
qasjeje të koordinuar dhe strategjike. Në përputhje 
me SAA-në, ky dokument i Rishikimit të Financave 
Publike (RFP) identifikon katër burime kryesore të të 
ardhurave të pashfrytëzuara mjaftueshëm.

Tatimi mbi të ardhurat personale nga qiratë 
afatshkurtra (short-term rentals: STR): Formalizimi 
i STR-ve mund të gjenerojë të ardhura shtesë që 
vlerësohen në të paktën 0.14 përqind të PBB-së. 
Pavarësisht rritjes së shpejtë të turizmit dhe STR-ve, 
mbledhja e taksave kufizohet nga informaliteti dhe 
rregullimi i dobët. Formalizimi përmes regjistrimit, 
lejeve dhe zbatimit të pajtueshmërisë tatimore do 
të zgjeronte bazën e TAP-it, do të përmirësonte 
standardet, do të rriste mbikëqyrjen mjedisore, do të 
siguronte shpërndarje më të barabartë të përfitimeve 
nga turizmi dhe do të integronte më mirë rritjen e STR-
ve me nevojat e komuniteteve lokale. Ndryshimet e 
vitit 2024 në Ligjin nr. 93/2015 për Turizmin zgjeruan 
përkufizimin e akomodimit për të mbështetur këto 
përpjekje. Duke supozuar rezervim të plotë të të 
gjitha strukturave akomoduese të listuara në AirDNA, 
potenciali i të ardhurave nga TAP për vitin 2023 do të 
ishte 0.14 përqind e PBB-së.

Taksa e pronës: Kalimi në një taksë mbi pronën 
të bazuar në vlerën e tregut mund të gjenerojë të 
ardhura nga kjo taksë deri në 0.4 përqind të PBB-
së çdo vit dhe të forcojë decentralizimin fiskal. 
Aktualisht, të ardhurat nga taksa mbi pronën janë 
vetëm 0.3 përqind të PBB-së. Baza e ngushtë tatimore 
tkurret akoma më shumë nga përjashtimet e tepërta. 

Reformat e fundit kanë tentuar të përfitojnë nga rritja 
e vlerave të pasurive të paluajtshme, por normat e 
taksave mbeten të ulëta, mbledhja është joefektive 
dhe kadastra fiskale është e vjetëruar. Një qasje e 
bazuar në vlerën e tregut është më e drejtë ndaj 
aftësisë paguese të tatimpaguesve, frenon ndërtimet 
e tepërta dhe mund të mbështesë përshtatjen 
klimatike. Simulimet sugjerojnë se një taksë prej 0.10 
përqind mbi pronat rezidenciale mund të gjenerojë të 
ardhura që arrijnë në 0.4 përqind të PBB-së, përfshirë 
përjashtimet - dhe deri në 1.3 përqind të PBB-së pa 
përjashtime nga kjo taksë.

Taksa e karbonit mbi qymyrin: Rritja e taksës 
së karbonit mbi qymyrin do të mundësontë 
mbështetjen e objektivave klimatike, krijimin e 
përfitimeve shtesë për shëndetin dhe gjenerimin 
e të ardhurave që arrijnë në 0.18-0.35 përqind të 
PBB-së deri në vitin 2030. Taksa aktuale e karbonit 
nuk reflekton në mënyrë të mjaftueshme ndikimet 
e jashtme, dhe qeveria ka një kalendar për rritjen e 
saj deri në vitin 2030. Një rritje graduale e taksës 
së karbonit mbi qymyrin nga viti 2026 deri në vitin 
2030 e ndihmon Shqipërinë të përafrohet me çmimin 
e sistemit të tregtimit të emetimeve të BE-së (ETS), 
ndërsa një rritje më e lartë pritet të sjellë të ardhura 
deri në 0.35 përqind të PBB-së, duke e ndihmuar 
Shqipërinë të përmbushë objektivat e saj të reduktimit 
të emetimeve dhe njëkohësisht të përfitojë edhe në 
aspektin e shëndetit publik. Një pjesë e të ardhurave 
të gjeneruara mund të përdoret për të kompensuar 
familjet në nevojë.

Akciza e duhanit: Rritja e akcizës së duhanit në 
Shqipëri për të përmbushur minimumin e BE-së 
mund të gjenerojë të ardhura shtesë prej 0.07 
përqind të PBB-së çdo vit. Edhe pse Shqipëria 
ka rritur normat e akcizës çdo vit, prevalenca e 
pirjes së duhanit mbetet e lartë, duke paraqitur një 
rrezik të konsiderueshëm për shëndetin publik. 
RFP përshkruan tre skenarë politikash për rritjen e 
normës minimale të taksës së akcizës. Në skenarin 
e parë, Shqipëria rrit gradualisht taksën për të 
arritur minimumin e BE-së prej 90 eurosh për 1,000 
cigare deri në vitin 2030, gjë që do të gjeneronte të 
ardhura shtesë në rreth 0.02 përqind të PBB-së çdo 
vit në periudhën 2025-2029. Megjithatë, ky ritëm 
është i pamjaftueshëm për të kompensuar rritjen e 
popullsisë, zgjerimin e të ardhurave dhe inflacionin. 
Si rezultat, tregu i cigareve parashikohet të rritet dhe 
normat e pirjes së duhanit mund të rriten. Është e 
rëndësishme të theksohet se minimumet aktuale të 
akcizës së duhanit në BE, të vendosura në vitin 2011, 
janë të vjetruara. Në gusht 2025, Komisioni Evropian 
njoftoi plane për të rishikuar Direktivën e Produkteve 
të Duhanit, duke përforcuar nevojën për një strategji 

Tabela ES.1: Ndikimet e mundshme nga mobilizimi i të ardhurave vendase

Fusha e 
Politikës

Masa e Politikës Ndikimi Fiskal

Tatimi mbi 
të ardhurat 
personale

ST: Zgjerimi i bazës tatimore përmes formalizimit të sektorit të turizmit 
nëpërmjet regjistrimit, mbikqyrjes dhe zbatimit të pajtueshmërisë tatimore të 
STR-ve.

+ 0.14

MT: përmirësim në ndarjen e të ardhurave midis qeverisë qendrore dhe asaj 
lokale.

Për t'u përcaktuar

Taksa e pronës 

ST: Prezantimi i taksës së pronës bazuar në vlerën e tregut; Një rishikim i 
përjashtimeve ekzistuese; Përmirësimi i bashkëadministrimit midis bashkive 
dhe DPTP-së.

+ 0.4

MT: Investimi në një proces vlerësimi masiv; caktimi i një institucioni të 
vetëm në nivel qendror përgjegjës për vlerësimin masiv të të gjitha pronave të 
paluajtshme.

-

Taksa e karbonit

ST: Rritje graduale me faza dhe indeksim me inflacionin i CToC (Taksa e 
Karbonit mbi Qymyrin) për të arritur çmimin e EU ETS 2030 deri në vitin 2030.

+ 0.16 - 0.31

(të ardhura shtesë në vitin 2030 në krahasim me mungesën e rritjes, 0.18-
0.28 në vit).

+ TBD

Taksa e duhanit
Rritje graduale e taksave të duhanit për të arritur akcizën minimale të BE-së 
deri në vitin 2029;

+0.02

Skenar ambicioz për të arritur akcizën minimale të BE-së deri në vitin 2027 + 0.07

TVSH

ST: Rishikimi dhe racionalizimi i përjashtimeve nga TVSH-ja; Synohet rritja e 
pajtueshmërisë me TVSH-në.

+ 

MT: Reformimi i normave të reduktuara të TVSH-së dhe përjashtimeve nga 
TVSH-ja për të zgjeruar bazën tatimore.

+ 

Administrata 
tatimore

ST: Forcimi i sistemeve të menaxhimit të riskut të pajtueshmërisë; Zgjerimi 
i shërbimeve tatimore online; Rritja e angazhimit të palëve të interesuara, 
veçanërisht me ndërmjetësit tatimorë.

+ 

MT: Sigurimi i aksesit në të dhëna kritike; Forcimi i koordinimit midis 
institucioneve tatimore; Shfrytëzimi i modelit të shërbimit të përbashkët të 
TI-së (AKSHI).

+ 

Shënim: ST=afatshkurtër (1-2 vjet), MT=afatmesëm (3-5 vjet). Të gjitha vlerat tregojnë ndikimet çdo vit, përveç nëse përcaktohet 
ndryshe.

më ambicioze tatimore. Përshpejtimi i kalendarit të 
akcizave të Shqipërisë për të arritur minimumin aktual 
të BE-së deri në vitin 2027 do të gjeneronte të ardhura 
shtesë prej 0.07 përqind të PBB-së çdo vit midis 
viteve 2025-2029. Kjo qasje me ritëm të përshpejtuar 
do të ndihmonte gjithashtu në parandalimin e deri në 
13,000 vdekjeve të parakohshme, do të reduktonte 
shpenzimet personale të qytetarëve për kujdes 
shëndetësor dhe do të sillte përfitime akoma më të 
mëdha për grupet vulnerabël.

Përmirësimi i performancës së të ardhurave të 
Shqipërisë do të kërkojë gjithashtu rishikimin e 
përjashtimeve tatimore dhe forcimin e kapacitetive 
administrative. Shqipëria duhet të ndërmarrë 

një rishikim gjithëpërfshirës të përjashtimeve 
të saj tatimore, veçanërisht në fushën e TVSH-
së, për të rikuperuar një pjesë të të ardhurave të 
humbura, duke siguruar njëkohësisht mbështetje të 
vazhdueshme për grupet vulnerabël. Njëkohësisht, 
thelbësore është dhe forcimi i administratës tatimore 
përmes thjeshtimit, dixhitalizimit dhe përmirësimit 
të mekanizmave të përputhshmërisë tatimore. 
Këto reforma jo vetëm që do të zgjerojnë bazën 
e të ardhurave, por gjithashtu do të zvogëlojnë 
informalitetin dhe do të përafrojnë praktikat fiskale 
të Shqipërisë me standardet ndërkombëtare. 
Këto reforma janë kritike për zgjerimin e bazës 
së të ardhurave të Shqipërisë dhe përmbushjen e 
objektivave të saj afatgjata të zhvillimit.

Shpenzimet publike të Shqipërisë janë relativisht 
të qëndrueshme, të dominuara nga shpenzimet 
për pensionet, investimet kapitale dhe shlyerjen 
e interesave, por shpenzimet për zhvillimin e 
kapitalit njerëzor mbeten të kufizuara dhe një 
pjesë e konsiderueshme e tyre është e ngurtë. 
Gjatë dekadës së fundit, Shqipëria ka shpenzuar 
dukshëm më pak se vendet e tjera të rajonit në 
pothuajse të gjitha kategoritë ekonomike, me 
përjashtim të transfertave, shpenzimeve kapitale 
dhe pagesave të interesave. Transfertat - përfshirë 
pensionet - janë zëri më i madh i shpenzimeve, 
duke përbërë një të tretën e buxhetit dhe mbi 10 
përqind të PBB-së. Vetëm pensionet përbëjnë një të 
katërtën e shpenzimeve totale buxhetore. Megjithëse 
shpenzimet për shëndetësinë, arsimin dhe mbrojtjen 
sociale përbëjnë më shumë se 50 përqind të 
shpenzimeve publike, Shqipëria alokon një pjesë më 
të vogël të tyre për kapitalin njerëzor krahasuar me 
vendet e tjera. Programet e mbrojtjes sociale kanë 
kontribuar në uljen e varfërisë, por mbeten më pak 
efikase krahasuar me ato në vendet e tjera. Ngurtësia 
buxhetore - e përkufizuar si kufizimet ndaj aftësisë së 
qeverisë për të përshtatur madhësinë dhe përbërjen 
e shpenzimeve në periudhë afatshkurtër - është 
përmirësuar në vitet e fundit, megjithëse Shqipëria 
ende mbetet prapa niveleve rajonale.

Shqiptarët janë më të shëndetshëm, më të arsimuar 
dhe përfitojnë nga një sistem i përmirësuar i 
mbrojtjes sociale, por ndryshimet demografike 
kërkojnë reforma strategjike dhe përdorim efikas të 
burimeve. Rezultatet në shëndetësi janë përmirësuar, 
me jetëgjatësi më të lartë dhe norma të ulëta të 
vdekshmërisë. Megjithatë, vendi përballet ende me 
sfida për shkak të plakjes së popullsisë, përhapjes 
në rritje të sëmundjeve jo të transmetueshme dhe 
normës së lartë së vdekshmërisë neonatale, të 
përkeqësuara nga niveli i ulët i shpenzimeve publike 
në shëndetësi. Shfrytëzimi efikas i burimeve dhe 
reformat e sistemit shëndetësor janë të nevojshme. 
Në arsim, ndryshimet demografike kanë kontribuar 
në uljen e shpenzimeve, klasa më të vogla dhe kosto 
më të larta për nxënës, megjithëse aksesi në arsim 
është pothuajse universal. Reformat e shënjestruara 
dhe përmirësimi i efikasitetit janë të domosdoshme. 
Për shembull, eliminimi i ineficiencave mund të 
përmirësojë rezultatet në mësime të nxënësve, të 
matura me rezultatet e testeve të PISA-s, deri në 
34 përqind. Shqipëria ka reformuar programet e saj 
të mbrojtjes sociale, por ajo vijon të përballet me 
sfida në mbështetjen e fëmijëve dhe përfituesve në 

moshë pune, duke bërë të nevojshme ndërmarrjen 
e reformave të mëtejshme për të rritur ndikimin dhe 
koordinimin ndërsektorial të shërbimeve.

Përmirësimi i efikasitetit në sektorët e energjisë dhe 
transportit mund të rrisë cilësinë e infrastrukturës 
dhe qëndrueshmërinë ndaj ndryshimeve klimatike, 
duke përmirësuar konkurrueshmërinë dhe cilësinë 
e shërbimeve. Shqipëria ka arritur akses pothuajse 
universal në energji elektrike dhe ka bërë investime 
të konsiderueshme në energjinë hidroelektrike dhe 
energjinë e rinovueshme. Megjithatë, infrastruktura 
e vjetëruar dhe çmimet e rregulluara pengojnë 
efikasitetin, duke çuar në ndërprerje të energjisë 
elektrike dhe luhatje tensioni. Pavarësisht progresit 
në zhvillimin e transportit, rrjeti rrugor përballet 
me kushte të këqija, trafik të rënduar dhe ndotje, 
ndërsa infrastruktura e vjetëruar krijon vështirësi 
për transportin detar dhe hekurudhor. Eliminimi 
i shpenzimeve jo efikase në infrastrukturë mund 
të përmirësojë Indeksin e Përgjithshëm të 
Infrastrukturës me 18.6 përqind. Sektorët e energjisë 
dhe transportit janë gjithashtu shumë të ndjeshëm 
ndaj ndryshimeve klimatike, të përkeqësuara 
nga financimi i pamjaftueshëm për rrezikun nga 
fatkeqësitë dhe mjedisin. Përafrimi i shpenzimeve 
për mbrojtjen e mjedisit me nivelet mesatare rajonale 
do të kërkonte një rritje të tyre nga 0.4–0.9 përqind 
të PBB-së.

Për të mbështetur reformat që nxisin rritjen dhe 
për të mbrojtur grupet më vulnerabël, Shqipëria 
duhet të rrisë si nivelin ashtu edhe efikasitetin e 
shpenzimeve publike, si edhe të forcojë kapacitetet 
institucionale. Institucionet e forta dhe kapaciteti 
i fuqishëm teknik janë thelbësore për krijimin e një 
portofoli të projekteve të mirë-përgatitura, sigurimin 
e zbatimit efektiv të buxhetit dhe monitorimin e 
arritjes së objektivave të synuara të shpenzimeve. 
Pavarësisht përmirësimeve në cilësisinë e buxhetit, 
mungesa e pasqyrave financiare të konsoliduara 
vjetore krijon boshllëqe në informacionin financiar. 
Normat e ulëta të realizimit të buxhetit pengojnë 
efikasitetin e shpenzimeve. Në të gjithë sektorët, 
përfitimet nga efikasiteti duhet të paraprijnë - ose 
të paktën të shoqërojnë – rritjen e shpenzimeve për 
të siguruar që investimet e shtuara të japin rezultate 
domethënëse. Rishikimet e rregullta të shpenzimeve 
do të ndihmonin në identifikimin e këtyre boshllëqeve 
të efikasitetit në nivel më të detajuar sektorial dhe 
programi.

Kapitulli 3: Shpenzime më të Mira për një Jetë më të Mirë

Fusha e Politikës Masa e Politikës Ndikimi Fiskal

Shëndetësi

ST: Konsolidimi i objekteve të pashfrytëzuara; Sigurimi i aksesit në shërbimet thelbësore të 
kujdesit për nënat dhe fëmijët e porsalindur; Promovimi i stilit të jetesës së shëndetshme; 
Përmirësimi i sistemeve digjitale shëndetësore.

Neutral

MT: Investime në rrjetet e ofruesve të integruar vertikalisht, ndërmarrja e një reformë më të 
guximshme për autonominë e spitaleve; Forcimi i mbikqyrjes së të dhënave shëndetësore; 
rritja e shpenzimeve publike.

-

Arsim

ST: Ripërtëritja e programeve të zhvillimit profesional të mësuesve; zbatimi i strategjisë 
kombëtare për arsimin e lartë në përputhje me nevojat e ardhshme të aftësive; forcimi i 
lidhjeve me industrinë.

Neutral 

MT: Implementimi i të nxënit të personalizuar të bazuar në vlerësim; rialokimi i shpenzimeve 
bazuar në demografi/regjistrime.

Neutral 

Mbrojtje sociale

ST: Aplikimi i stimujve arsimorë të bazuar në pjesëmarrjen në mësim; Forcimi i ndërhyrjes së 
hershme për fëmijët në rrezik; rritja e koordinimit midis shërbimeve të mbrojtjes sociale dhe 
punësimit.

Neutral

MT: Zgjerimi i mbështetjes arsimore për nxënësit e shkollave të mesme dhe profesionale; 
Përditësimi i sistemit të shënjestruar të Ndihmës Ekonomike (NE); integrimi i sistemeve të 
informacionit të mbrojtjes sociale si pjesë e GovTech; forcimi i mekanizmave të inspektimit 
dhe ankesave.

Neutral

Energji

ST: Dhënia prioritet investimeve me eficiencë energjetike; vazhdimi i mbështetjes për 
konsumatorët e energjisë diellore fotovoltaike, duke shfrytëzuar njëkohësisht platformat 
digjitale si e-Albania;

Neutral

MT: Vazhdimi i derregullimit të tregut të energjisë; Eliminimi gradual i subvencioneve në 
shkallë të gjerë të energjisë në favor të mbështetjes sociale të shënjestruar; Zbatimi i një plani 
konkurrues për burimet e rinovueshme dhe ruajtjen e energjisë; forcimi i masave zbatuese 
kundër vjedhjes së energjisë elektrike, përmirësimi i sistemeve të matjes.

Neutral

Transport

ST: buxhet i dedikuar për mirëmbajtjen e urave; harmonizim i investimeve në hekurudhë 
me institucione dhe sisteme sigurie më të forta; shtrëngimi i rregullave për importet e 
automjeteve të përdorura; mbajtja e taksave të larta për lëndët djegëse fosile që përdoren për 
transport rrugor.

Neutral

MT: shfrytëzimi i investimeve të sektorit privat për të promovuar hekurudhat; avancimi 
drejt lëvizshmërisë së gjelbër urbane duke krijuar një kornizë të qartë për infrastrukturën e 
karikimit të mjeteve elektrike.

-

Ndryshimet 
Klimatike

ST: Vazhdimi i integrimit të treguesve klimatikë në PBA; Stimulimi i investimeve në sektorin 
privat; Zhvillimi dhe vënia në funksion e një strategjie gjithëpërfshirëse të financimit të ZRF-së 
(Zvogëlimi i Riskut nga Fatkeqësitë).

Neutral

MT: Përmirësimi i kapacitetit institucional; Zbatimi i integrimit të ndikimeve të ndryshimeve 
klimatike në buxhetin kombëtar (climate budget tagging); Ndërtimi i një sistemi të fuqishëm 
të menaxhimit të riskut nga ndryshimet klimatike; Rritja e shpenzimeve mjedisore.

-0.4 deri në 
0.9% të PBB-së

Institucionet

ST: Forcimi i përzgjedhjes së projekteve të investimeve; Përmirësimi i zbatimit të buxhetit; 
Përshtatja e raportimit me standardet ndërkombëtare; forcimi i kapaciteteve institucionale.

Neutral

MT: Zbatimi i buxhetimit të bazuar në performancë; Vendosja e një sistemi gjithëpërfshirës të 
menaxhimit të performancës; Zbatimi i rishikimeve të shpenzimeve.

Neutral

Shënim: ST=afatshkurtër (1-2 vjet), MT=afatmesëm (3-5 vjet).

Tabela ES.2: Ndikimet e mundshme nga reformat e shpenzimeve publike 

Kapitulli 4: Sigurimi i Qëndrueshmërisë së Pensioneve në Shqipërinë që po Plaket

Sistemi i pensioneve në Shqipëri përbën një element 
kyç të mbrojtjes sociale, duke garantuar siguri 
të të ardhurave për pothuajse të gjithë individët 
e moshuar. Ky kapitull fokusohet në Shtyllën Një, 
skema e detyrueshme me përfitime të përcaktuara, 
sipas parimit “pay-as-you-go”, që menaxhohet 
nga Instituti i Sigurimeve Shoqërore, i cili paguan 
pensione pothuajse për të gjithë personat mbi 
moshën e pensionit. Ndërkohë, Shtylla Zero (pensioni 
social) dhe Shtylla Tre (kursimet vullnetare) kanë 
ende mbulim të kufizuar, duke përfshirë përkatësisht 
më pak se 2,000 përfitues dhe më pak se 1 përqind 
të forcës së punës. Në vitin 2022, shpenzimet nën 
Shtyllën Një arritën në total 6.1 përqind të PBB-
së, me një deficit prej 1.04 përqind të PBB-së, të 
subvencionuar nga buxheti i shtetit.

Ndërsa Shtylla Një ka ndihmuar në uljen e varfërisë 
tek të moshuarit, ajo përballet me sfida që lidhen me 
mbulimin, mjaftueshmërinë, qëndrueshmërinë dhe 
barazinë. Presionet demografike, emigracioni i lartë, 
informaliteti në tregun e punës dhe nëndeklarimi 
i pagave në shkallë të lartë po dëmtojnë aftësinë e 
sistemit për të ofruar pensione të përshtatshme 
dhe fiskalisht të qëndrueshme. Sipas një skenari pa 
emigracion, parashikohet që popullsia mbi moshën e 
pensionit të arrijë në 29 përqind deri në vitin 2060, 
ndërsa popullsia në moshë pune do të jetë rreth 60 
përqind. Nëse merret në konsideratë emigracioni, 
pjesa e të moshuarve në pension rritet në 34 përqind 
deri në vitin 2060. Shkalla e punësimit vijon të jetë  65 
përqind e popullsisë në moshë pune, dhe vetëm 49.1 
përqind e të punësuarve janë të punësuar në mënyrë 
formale, duke kufizuar kontributet në sistemin e 
sigurimeve shoqërore. Ndonëse pothuajse të gjithë 
pensionistët përfitojnë aktualisht pension, vetëm 
46 përqind e popullsisë në moshë pune kontribuon 
në sistem. Këto dinamika kërkojnë reforma të 
koordinuara që mbrojnë të gjithë të moshuarit nga 
rreziku i varfërisë, duke forcuar njëkohësisht stimujt 
për të kontribuar.

Një anomali kyçe e sistemit është kushti strikt për 
një periudhë minimale kontributive prej 15 vitesh 
për përfitim pensioni, e cila i përjashton punëtorët 
me më pak se 15 vite kontribute nga e drejta për të 
përfituar pension, duke i detyruar ata të mbështeten 

në Shtyllën Zero në moshën 70 vjeç. Ky kufi i ngurtë 
dekurajon pjesëmarrjen, veçanërisht për punëtorët 
informalë dhe emigrantët. Në të njëjtën kohë, 
mjaftueshmëria e pensioneve është ndër më të ulëtat 
në rajon, me një normë mesatare zëvendësimi prej 32 
përqind të pagës kontribuese. Megjithëse politikat e 
indeksimit kanë ndihmuar në ruajtjen e fuqisë blerëse, 
rritja e pagave krijon shqetësime të perceptuara për 
mjaftueshmërinë. Pa reforma, normat e zëvendësimit 
do të mbeten të ulëta dhe raporti kontribues-përfitues 
(1.18 kontribues për çdo pensionist në vitin 2022) do 
të pësojë rënie të mëtejshme, duke rritur presionin 
mbi qëndrueshmërinë fiskale.

Shtylla Një mund të forcohet përmes reformave 
afatshkurtra dhe afatmesme, duke filluar nga 
përmirësimet e pajtueshmërisë deri tek ndryshimet 
strukturore dhe reformat e integruara. Masat 
afatshkurtra përfshijnë promovimin e zgjatjes së 
jetës aktive në punë, përmirësimin e pajtueshmërisë 
tatimore për punëtorët ruralë dhe të vetëpunësuar, 
rritjen e edukimit për pensionet dhe zhvillimin e 
skemave të sigurimeve shoqërore për emigrantët. Në 
këtë drejtim, objektivat e vendosura në Strategjinë 
Afatmesme të të Ardhurave dhe Planin e Veprimit 
2024-2027 për të rritur kontributet e sigurimeve 
shoqërore dhe shëndetësore, ndër të tjera përfshirë 
masat përreduktimin e punës së padeklaruar dhe 
nën-deklarimit të pagave reale, janë jashtëzakonisht 
të rëndësishme.3 Reformat afatmesme deri afatgjata 
fokusohen në heqjen e subvencioneve të kontributeve 
për zonat rurale, reformimin e pensioneve shtesë për 
punonjësit e administratës publike, përshtatjen e 
formulës së përfitimeve për të inkurajuar periudha më 
të gjata kontributesh dhe eksplorimin e një sistemi 
të integruar me shumë shtylla që i mbron të gjithë, 
duke nxitur njëkohësisht pjesëmarrjen në skemën e 
pensioneve. Rekomandimet bazohen në një skenar 
bazë pa emigracion, por rezultatet janë shumë të 
ndjeshme ndaj supozimeve në lidhje me emigrimin, 
kthimet në vend dhe perspektivat e tregut të punës 
për punëtorët që qëndrojnë në Shqipëri.

3.	 Sipas Strategjisë Afatmesme të të Ardhurave dhe Planit të Veprimit 2024–2027, objektivi është që deri në vitin 2027 të përfshihen 
në listë pagesë 5.5 përqind të punësuar të rinj krahasuar me vitin bazë 2023, si dhe të rritet deklarimi i pagës reale për 16 përqind 
të totalit të të punësuarve.

Problemi i politikës Masa e politikës Kostot fiskale

Shqetësime në lidhje 
me  mjaftueshmërinë 
për pensionistin 
mesatar dhe Sfida në 
lidhje me barazinë me 
kontribuesit ruralë

Heqja e subvencioneve për punëtorët ruralë. + 0.16% e PBB-së

Ndryshime në skemën suplementare për ta bërë 
atë më të balancuar në aspektin fiskal dhe social.

Kursime fiskale të sigurta, por madhësia dhe koha 
e kursimeve do të varen nga kur, për kë dhe me sa 
do të zvogëlohen përfitimet.

Përmirësimi i mjaftueshmërisë për të gjithë duke 
rritur normat e akumulimit nga 1 në 1.1%

Kostot do të rriten ndërsa norma mesatare e 
zëvendësimit rritet me 3% për karrierë të plotë.

Stimuj të ulët për të 
kontribuar 

Rritja e rëndësisë së kontributit të çdo viti duke 
integruar Shtyllën Një me Shtyllën Zero.

Afatshkurtër: Neutral ndaj kostos sepse formula 
e re siguron ndryshim të kufizuar në përfitime për 
ata që janë afër moshës së daljes në pension.

Afatgjatë: mund të rritet nëse ata që nuk 
kontribuojnë aktualisht i bashkohen sistemit pas 
reformës.

Shpërblim për kontribuesit me më shumë se 15 
vite kontribute me një normë më të lartë akruale.

Thjeshtësimi dhe racionalizimi i formulës së 
përfitimit të pensioneve.

Shqetësim në lidhje 
me rishpërndarjen 
në skemën e 
detyrueshme 

Miratimi i një skeme kontributesh të përcaktuara 
(DC) si një shtyllë e detyrueshme për kontribuesit 
e rinj ose në moshë më të re.

Afatshkurtër: rritje e kostove fiskale nëse 
kontributet devijohen nga Shtylla Një në Shtyllën 
Dy.
Nëse kontributet e përcaktuara (DC) mblidhen 
nga punonjësit, kjo rrezikon tër rrisë ‘koston e 
formalitetit’.

Afatgjatë: kursime fiskale nëse zvogëlohet bujaria 
e Shtyllës Një; përmirësim i përshtatshmërisë 
nëse shtylla e DC është plotësuese e Shtyllës Një.

Shënim: Masa të tjera që do të përmirësojnë rezultatet e sistemit të pensioneve përfshijnë promovimin e zgjatjes së jetës aktive 
në punë, rritjen e pajtueshmërisë dhe përmirësimin e ndërgjegjësimit për pensionet. Parashikimet PROST të masave përkatëse të 
reformës së pensioneve do të ishin të nevojshme për të gjeneruar vlerësime sasiore të ndikimeve të tyre fiskale.

Tabela ES.3: Ndikimet e mundshme fiskale dhe në barazi të masave të reformës së pensioneve

Tendencat demografike të Shqipërisë, përfshirë 
rënien e normës së lindshmërisë dhe shkallën e 
lartë të emigracionit, theksojnë nevojën urgjente 
për forcimin e Edukimit dhe Kujdesit në Fëmijërinë 
e Hershme (EKFH) për të mbështetur zhvillimin 
e kapitalit njerëzor dhe pjesëmarrjen në tregun e 
punës. Kapitali njerëzor i papërdorur, veçanërisht 
mes grave, përfaqëson një mundësi të rëndësishme 
për rritje. Zbutja e pabarazive gjinore në punësim 
mund të rrisë PBB-në për frymë me rreth 12 përqind, 
duke theksuar rëndësinë e politikave që promovojnë 
pjesëmarrjen në forcën e punës. 

Megjithëse shpenzimet publike për EKFH janë 
rritur nga 0.05 përqind e PBB-së në vitin 2016 në 
0.08 përqind në vitin 2023, ato mbeten të ulëta 
në krahasim me standardet ndërkombëtare dhe 
mungesa e programeve të dedikuara buxhetore 
bashkiake ka kufizuar aftësinë e sektorit për të 
përmbushur kërkesën në rritje. Njësitë e qeverisjes 
vendore alokojnë mesatarisht 2.6 përqind të buxheteve 
të tyre për shërbimet e çerdheve. Financimi i EKFH 

rrjedh kryesisht përmes transfertave të përgjithshme 
fiskale ndërqeveritare – të përbëra nga grante të 
pakushtëzuara dhe sektoriale - dhe plotësohet nga të 
ardhurat nga burimet e veta të njësive të qeverisjes 
vendore dhe tarifat modeste prindërore. Megjithatë, 
mungesa e mekanizmave të dedikuar të financimit 
dhe e programeve të posaçme buxhetore për EKFH 
brenda buxheteve komunale ka çuar në planifikim të 
fragmentuar, përgjegjshmëri të kufizuar dhe investime 
të pamjaftueshme për zgjerimin dhe cilësinë e 
shërbimeve. Megjithatë, Shqipëria po përjeton një 
kërkesë në rritje për shërbime të kujdesit për fëmijët, 
pavarësisht një rënieje të përgjithshme demografike. 
Regjistrimi publik në shërbimet e EKFH-së pothuajse 
u dyfishua midis viteve 2016 dhe 2023, duke u rritur 
nga 5,597 në 8,872 fëmijë.

Përshpejtimi i përpjekjeve për përmirësimin 
e financimit të qeverisjes vendore mund të 
përmirësojë aksesin dhe cilësinë e shërbimeve të 
EKFH. Aksesi në shërbimet EKFH është i kufizuar 
dhe i pabarabartë: vetëm 10 përqind e fëmijëve nën 

Kapitulli 5: Fillime të Shëndetshme, Forcë Punëtore më e Fortë: Edukimi dhe Kujdesi 
në Fëmijërinë e Hershme

moshën tre vjeç janë të regjistruar në çerdhe publike, 
ndërsa 18 bashki nuk ofrojnë fare shërbime të tilla. 
Variacionet në tarifat prindërore dhe mungesa e 
një kuadri të qartë rregullator për ofrimin privat 
të shërbimeve përkeqësojnë më tej pabarazitë 
në akses. Sfidat në bashkërendimin institucional 
midis ministrive dhe njësive të qeverisjes vendore 
fragmentizojnë ofrimin e shërbimeve, ndërsa 
boshllëqet në të dhëna pengojnë planifikimin 
dhe shënjestrimin efektiv. Megjithëse reformat 
për përmirësimin e formulave të transfertave dhe 
aplikimin e granteve të bazuara në performancë janë 
në proces, përshpejtimi i përpjekjeve për forcimin e 
menaxhimit financiar, praktikave të buxhetimit dhe 
mbikqyrjes së ofrimit të shërbimeve në nivel vendor 
është thelbësor për të arritur një efikasitet më të lartë 
fiskal.

Adresimi i këtyre sfidave do të kërkojë si rritje 
të investimeve publike ashtu edhe një qasje më 
strategjike në alokimin e tyre. Rritja e efikasitetit të 
financimit - përmes granteve të mirë shënjestruara, 
sistemeve të përforcuara të menaxhimit financiar 
vendor dhe kornizave të qarta rregullatore - është 
thelbësore për maksimizimin e ndikimit të burimeve 
të kufizuara. Zgjerimi i partneriteteve me ofrues 
privatë, nxitja e kujdesit ndaj fëmijëve të mbështetur 
nga punëdhënësit dhe mobilizimi i fondeve 
ndërkombëtare mund të ndihmojnë gjithashtu 
në mbylljen e hendeqeve infrastrukturore. Pa një 
fokus të shtuar në efikasitetin fiskal dhe kapacitetet 
institucionale, Shqipëria rrezikon të thellojë 
pabarazitë në aksesin dhe rezultatet e EKFH, duke 
dërmtuar arritjen e objektivave të saj më të gjera të 
zhvillimit social dhe ekonomik. 

Tabela ES.4: Ndikimet e mundshme fiskale dhe të barazisë së reformës së edukimit dhe kujdesit në fëmijërinë e 
hershme

Konteksti i 
Politikës

Masa e Politikës Fiscal Impact

Reforma e granteve 
sektoriale të 
pakushtëzuara

Zgjerimi i formulës së arsimit parashkollor për grante sektoriale të pakushtëzuara 
për mësuesit dhe fëmijët në çerdhe (0-3 vjeç) për të siguruar mbështetje të dedikuar 
financiare për menaxhimin e duhur dhe zgjerimin e shërbimeve EKFH.

-

Rritja e efikasitetit 
të financimit të 
NJQV-ve

Zgjerimi i metodologjisë së re të buxhetimit të prezantuar në vitin 2024 që mundëson 
identifikimin e shpenzimeve sipas funksioneve për të gjitha njësitë e qeverisjes vendore 
- për të identifikuar dhe klasifikuar më mirë shpenzimet për çerdhet.

Neutral

Sfida më të gjera 
institucionale

Njohja formale e shërbimeve për fëmijët e moshës 0-3 vjeç si pjesë e sistemit të arsimit 
parauniversitar nëpërmjet ndryshimit të Ligjit nr. 69/2012, dhe qartësimi i roleve dhe 
përgjegjësive institucionale;

Neutral

Zhvillimi i standardeve kombëtare të shërbimit EKFH dhe i një sistemi të sigurimit të 
cilësisë për çerdhet, përfshirë madhësinë e klasave, kualifikimet e stafit, kushtet e 
ambienteve dhe cilësinë e shërbimit, si dhe krijimi i një autoriteti kombëtar për EKFH.

Forcimi i sistemeve të të dhënave të EKFH për të mundësuar planifikim dhe monitorim 
efektiv si në nivel lokal ashtu edhe në atë kombëtar.

Promovimi dhe mbështetja e modeleve alternative të ofrimit të shërbimeve (PPP, 
zgjidhje të bazuara në komunitet, partneritete me OJQ-të).

Shënim: ST=afatshkurtër (1–2 vjet), MT=afatmesëm (3–5 vjet)

Zbatimi i rekomandimeve të këtij dokumenti të 
RFP-së do të ndihmonte në adresimin e sfidave 
strukturore të Shqipërisë, përmirësimin e efikasitetit 
në alokimin e burimeve, rritjen e të ardhurave në një 
mënyrë të qëndrueshme dhe ruajtjen e rezervave 
fiskale për zbutjen e rreziqeve të ardhshme. Reformat 
e politikës tatimore mund të gjenerojnë të ardhura 
shtesë çdo vit që arrijnë në 0.7 deri në 0.9 përqind 
të PBB-së, me përfitime të mëtejshme që mund 
të vijnë nga përmirësimi i administrimit. Rritja e 
efikasitetit të shpenzimeve publike do të mbështesë 
rezultate më të mira në shëndetësi, arsim, mbrojtje 
sociale dhe infrastrukturë. Reformimi i sistemit 

të pensioneve do të ndihmojë në sigurimin e të 
ardhurave të mjaftueshme për të moshuarit, duke 
ruajtur qëndrueshmërinë fiskale. Investimi strategjik 
në arsimin e hershëm të fëmijërisë është gjithashtu 
kritik për të forcuar zhvillimin e kapitalit njerëzor 
dhe për të mbështetur pjesëmarrjen më të lartë në 
forcën e punës. Zbatimi i këtyre reformave do të 
kërkojë bashkëpunim ndërsektorial dhe angazhim të 
qëndrueshëm për planifikim afatgjatë - duke hedhur 
themelet për një ekonomi më të qëndrueshme dhe 
gjithëpërfshirëse që është e pozicionuar më mirë për 
të realizuar aspiratat e zhvillimit të vendit.

Reforma Strategjike për një Shqipëri më të Fortë








